
БОШ МУҲАРРИР: 

Исанова Феруза Тулқиновна 

 
ТАҲРИР ҲАЙЪАТИ: 
 

07.00.00-ТАРИХ ФАНЛАРИ: 

Юлдашев Анвар Эргашевич – тарих фанлари 
доктори, сиёсий фанлар номзоди, профессор, 
Ўзбекистон Республикаси Президенти 
ҳузуридаги Давлат бошқаруви академияси;  

Мавланов Уктам Махмасабирович – тарих 
фанлари доктори, профессор, Ўзбекистон 
Республикаси Президенти ҳузуридаги Давлат 
бошқаруви академияси; 

Хазраткулов Аброр – тарих фанлари доктори, 
доцент, Ўзбекистон давлат жаҳон тиллари 
университети. 

 

08.00.00-ИҚТИСОДИЁТ ФАНЛАРИ: 

Карлибаева Рая Хожабаевна – иқтисодиёт 
фанлари доктори, профессор, Тошкент давлат 
иқтисодиёт университети;  

Худойқулов Садирдин Каримович – иқтисодиёт 
фанлари доктори, доцент, Тошкент давлат 
иқтисодиёт университети; 

Азизов Шерзод Ўктамович – иқтисодиёт фанлари 
доктори, доцент, Ўзбекистон Республикаси 
Божхона институти;  

Арабов Нурали Уралович – иқтисодиёт фанлари 
доктори, профессор, Самарқанд давлат 
университети; 

Холов Актам Хатамович – иқтисодиёт фанлари 
бўйича фалсафа доктори (PhD), доцент, 
Ўзбекистон Республикаси Президенти 
ҳузуридаги Давлат бошқаруви академияси; 

Шадиева Дилдора Хамидовна – иқтисодиёт 
фанлари бўйича фалсафа доктори (PhD), доцент 
в.б, Тошкент молия институти; 

Шакаров Қулмат Аширович – иқтисодиёт 
фанлари номзоди, доцент, Тошкент ахборот 
технологиялари университети 

 

09.00.00-ФАЛСАФА ФАНЛАРИ: 

Ҳакимов Назар Ҳакимович – фалсафа фанлари 
доктори, профессор, Тошкент давлат иқтисодиёт 
университети; 

Яхшиликов Жўрабой – фалсафа фанлари 
доктори, профессор, Самарқанд давлат 
университети; 

Ғайбуллаев Отабек Мухаммадиевич – фалсафа 
фанлари доктори, профессор, Самарқанд давлат 
чет тиллар институти; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

Носирходжаева Гулнора Абдукаххаровна – 
фалсафа фанлари номзоди, доцент, Тошкент 
давлат юридик университети. 

 

10.00.00-ФИЛОЛОГИЯ ФАНЛАРИ: 

Ахмедов Ойбек Сапорбаевич – филология 
фанлари доктори, профессор, Ўзбекистон давлат 
жаҳон тиллари университети; 

Кўчимов Шухрат Норқизилович – филология 
фанлари доктори, доцент, Тошкент давлат 
юридик университети; 

Салахутдинова Мушарраф Исамутдиновна – 
филология фанлари номзоди, доцент, Самарқанд 
давлат университети; 

Кучкаров Рахман Урманович – филология 
фанлари номзоди, доцент в/б, Тошкент давлат 
юридик университети; 

Юнусов Мансур Абдуллаевич –филология 
фанлари номзоди, Ўзбекистон Республикаси 
Президенти ҳузуридаги Давлат бошқаруви 
академияси; 

Саидов Улугбек Арипович – филология фанлари 
номзоди, доцент, Ўзбекистон Республикаси 
Президенти ҳузуридаги Давлат бошқаруви 
академияси. 

 

12.00.00-ЮРИДИК ФАНЛАР: 

Ахмедшаева Мавлюда Ахатовна – юридик 
фанлар доктори, профессор, Тошкент давлат 
юридик университети; 

Мухитдинова Фирюза Абдурашидовна – юридик 
фанлар доктори, профессор, Тошкент давлат 
юридик университети; 

Эсанова Замира Нормуротовна – юридик фанлар 
доктори, профессор, Ўзбекистон Республикасида 
хизмат кўрсатган юрист, Тошкент давлат 
юридик университети; 

Ҳамроқулов Баҳодир Мамашарифович – юридик 
фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 
фанлар доктори, профессор, Ўзбекистон 
Республикаси Жамоат хавфсизлиги 
университети; 

Хайитов Хушвақт Сапарбаевич – юридик фанлар 
доктори, профессор, Ўзбекистон Республикаси 
Президенти ҳузуридаги Давлат бошқаруви 
академияси; 

Асадов Шавкат Ғайбуллаевич – юридик фанлар 
доктори, доцент, Ўзбекистон Республикаси 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/5 (3)-2023 

 

4 

Президенти ҳузуридаги Давлат бошқаруви 
академияси; 

Сайдуллаев Шахзод Алиханович – юридик 
фанлар номзоди, профессор, Тошкент давлат 
юридик университети; 

Амиров Зафар Актамович – юридик фанлар 
бўйича фалсафа октори (PhD), Ўзбекистон 
Республикаси Судьялар олий кенгаши 
ҳузуридаги Судьялар олий мактаби 

 

13.00.00-ПЕДАГОГИКА ФАНЛАРИ: 

Хашимова Дильдархон Уринбоевна – педагогика 
фанлари доктори, профессор, Тошкент давлат 
юридик университети; 

Ибрагимова Гулнора Хавазматовна – педагогика 
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Тайланова Шохида Зайниевна – педагогика 
фанлари доктори, доцент. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 

ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

оширилмоқда. Бу орқали ҳудудлар инфраструктурасини яхшилаш, жойлардаги 

аҳолининг фаровонлигини ошириш кўзда тутилмоқда. Ўзбекистондаги туризм 

соҳасини ривожлантиришда моддий-маданий объектларни ўзида жамлаган маданий 

туризм йўналиши айниқса, катта роль ўйнайди. Сабаби улар сайёҳлар оқимини ошириш, 

ҳудудларнинг туризм имкониятларини потенциал туристларга янада яқиндан 

таништиришда муҳим ўрин эгаллайди. Сўнгги йилларда ушбу туристик йўналишнинг 

халқаро туризмдаги улуши ҳам ортиб бормоқда. Бу борада маданият соҳасидаги энг 

таниқли ва ваколатли ташкилотлардан бири — Ёдгорликлар ва диққатга сазовор 

жойларни муҳофаза қилиш халқаро Кенгаши (ICOMOS) маданий-маърифий туризм 

таърифини ўтмиш (мерос) қадриятлари, ҳудуд ва ҳозирги замон хусусиятларини 

ҳисобга олган ҳолда изоҳлайди[1].  

Шундай қилиб, маданий-маърифий туризм туризмнинг бир тури бўлиб, унинг 

мақсади ташриф буюрадиган жойнинг маданияти ва маданий муҳити, шу жумладан, 

ландшафт билан танишиш, аҳолининг урф-одатлари ва уларнинг турмуш тарзи, бадиий 

маданияти ва санъати, маҳаллий аҳолининг дам олиш фаолиятининг турли шакллари 

билан танишишдир. Маданий туризм маданий тадбирларга, музейларга, маданий мерос 

объектларига ташрифларни, маҳаллий аҳоли билан алоқаларни ўз ичига олиши 

мумкин. 

Қорақалпоғистон Республикасининг Хўжайли, Қўнғирот туманлари ҳудудида 

халқимизнинг тарихи,унинг миллий маданиятини ривожлантириш даражаси бўйича 

жуда бой маълумотлар берадиган тарихий ва маданий ёдгорликлар жойлашган. Бугунги 

кунда бу ёдгорликлар ўзининг аҳамиятли жиҳати билан Республика ва бутун дунё 

маданияти хазинасидан юқори ўрин эгаллаб, кўпчилик илмий ташкилотлар билан 

олимларнинг эътиборини ўзига тортмоқда. Ҳозирги вақтда Хўжайли ва Қўнғирот 

тумани атрофида жойлашган ёдгорликлар бир қанча бўлиб Хўжайлида 4 та археологик 

, 6 та тарихий архитектуравий, 2 та монументал бюст-ёдгорликлар, Қўнғирот туманида 

эса 48 та археологик, 3 та архитектуравий, 2 та тарихий, 1 та монументал ёдгорликлар 

давлат рўйхатига олинди[2; 8 б]. Албатта, бундай ёдгорликларга эгалик қилиш катта 

масъулиятларни ҳам юклайди. 

Ўзбекистон Республикасининг Вазирлар Маҳкамаси тасдиқлаган «2011–2012-

йилларда Қорақалпоғистон Республикасида туризм соҳасини ривожлантириш ва 

туристик хизматларнинг экспорт салоҳиятини кўпайтириш бўйича аниқ тадбирлар 

дастури” доирасида минтақанинг туристик инфратузилмасини ривожлантириш, янги 

туристик йўналишларни ишлаб чиқиш, тарихий–маданий объектларни оммалаштириш, 

шунингдек, туризм соҳасида мутахассисларни тайёрлаш ва улар малакасини ошириш 

бўйича ишларни бажариш режалаштирилди[3; 23 б]. Бироқ ушуб режалаштирилган 

кўпгина ишлар маблағларни етишмаслиги ва масъул шахсларнинг ўз вазифаларига 

эътиборсизлиги туфайли тўлиқ амалга оширилмади. 

Ўзбекистон Республикаси Президентининг 2019 йил 13 августдаги “Ўзбекистон 

Республикасида туризм соҳасини янада ривожлантириш чора тадбирлари тўғрисида«ги 

ПФ-5781-сонли Фармони ҳамда Ўзбекистон Республикаси Вазирлар Маҳкамаси 

томонидан 14.10.2019 йил куни 14/1-2782-сон билан тасдиқланган “Қорақалпоғистон 

Республикасида туризм соҳасини 2019-2021 йилларда жадал ривожлантириш бўйича 

чора-тадбирлар режаси” (81 банддан иборат) ишлаб чиқилиб тасдиқланиши соҳага 

ҳукумат даражасида жиддий эътибор берилишига олиб келди. 

Ўзбекистон Республикаси Вазирлар Маҳкамасининг 2019 йил  

4 октябрдаги 846-сонли қарорига мувофиқ Моддий маданий мероснинг кўчмас мулк 

объектлари миллий рўйхати тасдиқланган. 

Мазкур рўйхатга Қорақалпоғистон Республикасидан жами 288 та маданий мерос 

ва зиёрат объектлари киритилган бўлиб, шулардан 131 таси археологик объектлар, 24 

та архитектура объектлари, 88 та монументал объектлари ва 45 та диққатга сазовор 

жойлар ташкил қилади.  

Дарҳақиқат, бундай объектларни мавжуд бўлиши баробарида уларни кенг 

туристлар оммасига тарғиб қилиш ҳам муҳимдир. Шу жиҳатдан фаол ҳаракатлар олиб 

борилиши жараёнида Қорақалпоғистон Республикасига 2018 йилда 347 минг нафар 

маҳаллий, 82 минг нафар хорижий, 2019 йилда 551 минг нафар маҳаллий, 100,4 минг 

нафар хорижий туристлар ташриф буюрган бўлиб, 2019 йилда 36,5 млн АҚШ доллари 

миқдорида туризм хизматлари кўрсатилган. Лекин, 2020 йилда коронавирус 

пандемиясининг салбий оқибати натижасида 40 минг нафар маҳаллий ва 3 минг нафар 

хорижий туристлар ташриф буюрган бўлиб, 750 минг АҚШ доллари миқдорида туризм 

хизматлари кўрсатилган. 

Туризм салоҳиятини тарғиб қилиш мақсадида Хитой, Корея, Бельгия, Россия, БАА, 

давлатларида ўтказилган Халқаро кўргазмаларда ҳудуднинг туризм салоҳияти 

намойиш этилди. Қорақалпоғистон Республикаси ва Нукус шаҳрининг туристик 

харитаси ишлаб чиқилди ва туристик ахборот марказлари орқали бепул тарқатилиши 

йўлга қўйилди. Соҳада фаолият юритаётган ҳунармандлар каталоги ишлаб чиқилиб, 

улар тўғрисида 10 та видео роликлар тайёрланди. Ҳар йили (икки йилдан бир марта) 

“Оролнинг 99 та балиқ таомлари” гастрономик фестивали, “СТИХИЯ” электрон мусиқа 

фестивали, “NavrUZ” этно фестивали, “Мўйноқ Ралли” авто пойгаси, “Саҳро Симфонияси” 

номли “Open air” фестивали ўтказиб келинмоқда[4; 11 б]. 

Давлат активларини бошқариш агентлиги Қорақалпоғистон Республикаси 

ҳудудий бошқармаси билан ҳамкорликда Элликқалъа туманида жойлашган Ақчакўл 

кўлининг туристик салоҳияти, инвестицион жозибадорлиги ва тадбиркорлар учун 

имкониятларини акс эттирувчи махсус видеоролик ишлаб чиқилди ва Ўзбекистоннинг 

марказий телеканаллари бўйлаб тарғиб этиб келинмоқда. Туристик ахборот 

марказларида сайёҳларга кўрсатилаётган хизматлар сифати ва кўламини кенгайтириш 

мақсадида сайёҳлар учун махсус туристик буклет, флаер ва китобчалар ишлаб чиқиб 

тарқатиш хизматлари йўлга қўйилди.  

Дарҳақиқат, археологик ва зиёрат туризмини ривожлантириш ҳам устувор 

вазифа бўлиб қолмоқда. Маданий мерос объектларини ўз ҳолида сақлаб қолиш ва 

туризмни ривожлантириш мақсадида 2018-2020 йиллар давомида Хўжайли туманидаги 

Мазлумхан сулув, Шамун Набий, Қўнғирот туманидаги Дауыт ота, Мўйноқ туманидаги 

Ҳаким ота (Сулайман Бақирғоний), Чимбой туманидаги Бердақ бобо, Ақимбет бахши 

мақбаралари ҳамда Элликқалъа туманидаги Тупроқ қалъа, Катта Гулдурсин қалъа, 

Беруний туманидаги Қизил қалъа, Пил қалъа археология объектларида қайта 

таъмирлаш ва тиклаш, атрофларини ободонлаштириш ишлари олиб борилди. 

Ундан ташқари Ўзбекистон Президенти ташрифи чоғида 2022 йил  

31 август ПФ-210-сонли фармонининг 13-бандида А-380 йўл бўйида инфраструктурани 

ривожлантириш, шундан савдо ва сервис объектларини жойлаштириш топшириғи 

берилган. Ҳозирда ушбу фармон асосида меҳмонлар учун овқатланиш марказлари, 

автомобилларга техник хизмат кўрсатиш шохобчаси ва бошқа туризмга оид лойиҳалар 

шакллантирилмоқда. Бунда 15,4 млрд сумлик 8 та лойиҳа шакллантирилган.  

Қўнғирот туманидаги туроператор “QALDIRGʼOCH-MAVLYUDA“ хусусий корхонаси 

йилига 2500-3000 та зиёратчиларни мамлакат бўйлаб саёҳатга олиб чиқиб келмоқда. 

Фақатгина ташқи ва ички туризмга коронавирус пандемияси сезиларли таъсир қилди. 

Чегараларнинг ёпилиши туристларнинг ташрифи кескин камайиб кетишига сабаб 

бўлди[5; 9 б]. 

Туманда 2022-йилларда соҳани ривожлантириш йўналишлари бўйича маданий 

мерос объектларини реставрация қилиш ҳамда уларга олиб борувчи инфратузилмани 

тиклаш, Маданият бўлими ва ўрта билим бериш мактабларида сақланаётган экспонат, 

нодир топилма ва буюмларни сақлаш ва намойиш қилиш учун Қорақалпоғистон 

Республикаси тарихи ва маданияти давлат музейининг Қўнғирот тумани филиалини 

ташкил этиш, мазкур маданий мерос объектлари негизида 8 дан ортиқ сервис 

шохобчаларини ташкил этиш ва 50 яқин иш ўринлари яратиш, тумандаги Ўзбекистон 

кўчаси ва Қўнғирот-Муйноқ 4Р-173А автомагистраль йўл бўйларида “Туризм кўчаси” 

барпо этиш, “Бурахан ота мақбараси” номли ички туризм дастури орқали, ҳар йили 8 

мингдан зиёд ўқувчи, талаба ва нуронийларнинг туманга сафарини ташкил этиш кўзда 

тутилган. 

Шу ўринда ҳудуддаги бир қанча ёдгорликлар хусусида тўхталиб ўтиш мақсадга 

мувофиқдир. Жумладан, Бурахан ота мақбараси – Қўнғирот тумани “Қипшақ” ОФЙ 

ҳудудида жойлашган бўлиб, ХII — ХIV асрларга тегишли ёдгорлик ҳисобланади. Объект 

Қорақалпоғистон Республикаси Маданий мерос бошқармаси балансида ҳисобланади. 

“Даўит ата мақбараси” архитектура ёдгорлиги Қўнғирот тумани “Адабиёт” ОФЙ 

ҳудудида жойлашган бўлиб, даврий чегараси XVIII – XIXасрлар билан белгиланади. 

Даӯит ота мақбараси меъморий объект бўлиб, Ўзбекистон Республикаси Вазирлар 

Маҳкамасининг 2019 йил 4 октябрдаги 846-сонли қарори билан Ўзбекистондаги 

миллий маданий мерос объектлари рўйхатига қайта киритилган. Шунингдек, 

Пайғамбар қизи мақбараси XVIII – XIX асрларга тегишли меъморий ёдгорлик 

ҳисобланади. Пайғамбар қизи қабристони ва мақбараси Қўнғирот шаҳридан 32 

километр шимолда, ”Қипшақ” ОФЙ ҳудудидаги дарё бўйида Қубатаў адирларида 

жойлашган.  

Қўнғирот шаҳридан 45 километр шимолий-ғарбда, “Элобод” ПФЙ ҳудудида 

жойлашган “Пулжай қалъа” (Жезкемпир) жойлашган. Ушбу қала аҳолиси Қўнғиротни 

сув олса “Пулжой”га кўчиб, уйсиз қолса қайтиб келадиган қалъаси ҳисобланиб, ёзма 

манбаларда IX-XIV-асрлардан бошлаб тилга олинади.  

Карвон сарой “Белеўли” ҳам диққатга сазовор тарихий ёдгорликлар сирасига 

киради. “Белеўли” карвон саройи халқаро аҳамиятга эга бўлган савдо йўлида асрлар 

бўйи турли цивилизацияларнинг ўзаро алоқаси учун хизмат қилиб келган. “Белеўли” 

карвон саройи Қорақалпоғистон Республикасининг Қўнғирот тумани Жаслиқ 

посёлкасидан шимолий-ғарбда 67 километр узоқликда жойлашган. Карвон сарой 

атрофида қудуқлар, сардобалар, қурилиш тошлари чиқарилган карьерлар ва ўрта аср, 

янги давр қабристонлари мавжуд.  

Гарчи ушбу тарихий ёдгорликлар давлат рўйхатига олиниб, тарихий маданий 

мерос сифатида эътироф қилинган бўлса ҳам тарихий, маданий ёдгорликларнинг 

ҳолати, уларни ўрганиш, сақлаш ва улардан фойдаланиш бўйича дастур ва 

лойиҳаларнинг бажарилиши доимий ва ҳар томонлама мониторинг қилиниши зарур. 

Шу мақсадда ёдгорликларнинг ҳолатини кузатишнинг меъёрий, услубий ва технологик 

механизмларини баҳолаш улардан реал шароитларда фойдаланиш самарадорлиги 

нуқтаи назаридан, шунингдек, олинган натижаларнинг тўлиқлиги ва ишончлилиги 

нуқтаи назаридан амалга ошириш муҳим ҳисобланади. Шу маънода ноёб ва йўқолиб 

бораётган ўсимлик ва ҳайвон турларининг “Қизил китоби” га ўхшаб, тарихий ва 

маданий ёдгорликлар, номоддий маданий мерос объектлари, алоҳида муҳофаза 

қилинадиган маданият ёдгорликларининг “қизил китоблари” ни тузиш мумкин. Улар 

эса ўз навбатида табиий, техноген ёки ижтимоий-иқтисодий офатлар туфайли 

етказилиши мумкин бўладиган зарарлар ҳажмини камайтириш имконини беради.  

Бу нафақат мерос объектларининг ҳолатини кузатиш бўйича чора-тадбирларни 

амалга ошириш, балки тегишли маълумотларни интенсив равишда тарқатиш учун ҳам 

жуда қимматлидир. Бу ўз навбатида Ўзбекистон ва жаҳон жамоатчилигига тарихий 

маданий меросни сақлашда энг жиддий муаммолар ва энг истиқболли ютуқларга 

эътибор қаратган ҳолда маълумот етказишга хизмат қилади. Шунингдек, тарихий, 

маданий ва табиий мероснинг ҳолати ва унинг сақланишини таъминлаш 

механизмларининг тайёрлиги ва самарадорлиги даражасини таҳлилий таққослаш 

муҳимдир.  

